
Großgoschat 

Da kloane Bui is scho groß und kennt si aus: 

Krampus du und du Nik'lo -  

es zwee seid's jo net a so: 

Nik'lo is da Sepp vo Numma eufe, 

und a da Krampus is koa Teufö. 

Kemman's wirkli, de zwee G'spensta - 

i schau, wia's Nocht wird, aus'm Fensta - 

g'schwind nimm' i 's Sackl vom Nik'o 

und hau vor'm Krampus blitzschnö o. 

Christkind'l und Weihnochtsmo -  

mit eng fong' i scho gor nix on. 

Weu in da Schui her'n mir scho heet 

– wonn d'kloa Lies dabei a fleet: 

In Christbam stöt de Muida auf, 

d'Rumflaschl'n hängt da Voda drauf, 

de G'schenk' san vo da Omama, 

wonn's teia san auf Rat'n a.“ 

Späta donn da Bui sim'liert: 

„I firicht', wia des z'Weihnocht'n wird: 

Scho wia da Krampus d'Tir aufg'mocht, 

hob i glott in d'Hos'n g'mocht.“ 

